ԱՄՓՈՓԱԹԵՐԹ
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԵՎ ԴՐԱ ԱՆԴԱՄ ՊԵՏՈՒԹՅՈՒՆՆԵՐԻ՝ ՄԻ ԿՈՂՄԻՑ, ԵՎ ԱՐԱԲԱԿԱՆ ՄԻԱՑՅԱԼ ԷՄԻՐՈՒԹՅՈՒՆՆԵՐԻ՝ ՄՅՈՒՍ ԿՈՂՄԻՑ, ՄԻՋԵՎ ՏՆՏԵՍԱԿԱՆ ԳՈՐԾԸՆԿԵՐՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՎԱՎԵՐԱՑՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԵԶՐԱԿԱՑՈՒԹՅՈՒՆՆԵՐԻ

	1. ՀՀ տարածքային կառավարման և ենթակառուցվածքների նախարարություն
Պետական գույքի կառավարման կոմիտե
	12.09.2025թ․

	
	N ԱՍ//31451-2025

	Ի պատասխան ՀՀ էկոնոմիկայի նախարարության 09.09.2025թ. թիվ 06/18761-2025 գրության՝
Հայտնում ենք, որ «Եվրասիական տնտեսական միության և դրա անդամ պետությունների՝ մի կողմից, և Արաբական Միացյալ Էմիրությունների միջև մյուս կողմից տնտեսական գործընկերության մասին» համաձայնագրում «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է։


	2․ ՀՀ ֆինանսների նախարարություն
	03․09․2025թ․

	
	N 01/5-1/19643-2025

	Ի պատասխան ՀՀ ԷՆ՝ ս.թ. օգոստոսի 19-ի թիվ 06/18761-2025 գրության՝
«Միջազգային պայմանագրերի մասին» ՀՀ օրենքի 11-րդ հոդվածի 1-ին կետի 6-րդ ենթակետի համաձայն` կից տրամադրում ենք «Եվրասիական տնտեսական միության և դրա անդամ պետությունների՝ մի կողմից, և Արաբական Միացյալ Էմիրությունների՝ մյուս կողմից, միջև տնտեսական գործընկերության մասին» համաձայնագրի վերաբերյալ ՀՀ ֆինանսների նախարարության եզրակացությունը:

Ե Զ Ր Ա Կ Ա Ց ՈՒ Թ Յ ՈՒ Ն
«Եվրասիական տնտեսական միության և դրա անդամ պետությունների՝ մի կողմից, և Արաբական Միացյալ Էմիրությունների՝ մյուս կողմից, միջև տնտեսական գործընկերության մասին» համաձայնագրի՝ Հայաստանի Հանրապետության համար ֆինանսական պարտավորություններ նախատեսող դրույթների առկայության մասին

«Եվրասիական տնտեսական միության և դրա անդամ պետությունների՝ մի կողմից, և Արաբական Միացյալ Էմիրությունների՝ մյուս կողմից, միջև տնտեսական գործընկերության մասին» համաձայնագրը (այսուհետ՝ Համաձայնագիր) պարունակում է եկամուտների նվազեցում նախատեսող դրույթներ (մասնավորապես՝ Համաձայնագրի 2․5 հոդվածի համաձայն` կողմերը կիրառում են մաքսատուրքերի արտոնություններ կամ նվազեցված դրույքաչափեր):
Միաժամանակ, Համաձայնագիրը չի հանգեցնում ՀՀ պետական բյուջեի ծախսերի ավելացման:

	Ընդունվել է։


Միաժամանակ տեղեկացնում ենք, որ սույն Համաձայնագիրը հանդիսանում է առևտրային Համաձայնագիր, որի նպատակն է ազատականացնել և պարզեցնել Կողմերի միջև ապրանքների առևտուրը, այդ թվում՝ սակագնային և ոչ սակագնային խոչընդոտների նվազեցման միջոցով, աջակցել Կողմերի միջև տնտեսական և առևտրային փոխգործակցությանը։
Արդյունքում ակնկալվում է ապահովել Համաձայնագրի կողմերի միջև առևտրի ընդլայնում և դիվերսիֆիկացում, ԵԱՏՄ անդամ պետությունների ապրանքների մրցունակության բարձրացում էմիրաթական շուկայում՝ ավելացնելով արտահանման ծավալները:
Այս տրամաբությամբ Համաձայնագրով սահմանվում են կողմերի սակագնային պարտավորությունների ցանկեր, որոնց մեջ ներառված ապրանքատեսակների հանդեպ տրամադրվում են սակագնային արտոնություններ, ինչը ենթադրում է արտահանվող ապրանքների մաքսատուրքի միջին դրույքաչափի նվազեցում կամ ապրանքների ներմուծման մաքսատուրքերի զրոյացում, որը տրամաբանորեն կհանգեցնի բյուջեի եկամուտների նվազեցման:


	3․ ՀՀ արտաքին գործերի նախարարություն
	18․09․2025թ․

	
	N 1111/50222-25

	Ի պատասխան ՀՀ էկոնոմիկայի նախարարության` 2025թ. օգոստոսի 19-ի 09.14.3/18764-2025 թվակիր գրության 
Ղեկավարվելով «Միջազգային պայմանագրերի մասին» ՀՀ օրենքի 11-րդ հոդվածի դրույթներով՝ կից ներկայացնում ենք 2025 թվականի հունիսի 27-ին քաղաք Մինսկում ստորագրված՝ «Եվրասիական տնտեսական միության և դրա անդամ պետությունների՝ մի կողմից, և Արաբական Միացյալ Էմիրությունների՝ մյուս կողմից, միջև տնտեսական գործընկերության մասին» համաձայնագրի (այսուհետ՝ Համաձայնագիր)` բնօրինակի հաստատված պատճենը, պաշտոնապես հաստատված հայերեն թարգմանությունը, Համաձայնագրի վավերացման կամ հաստատման արտաքին քաղաքական նպատակահարմարության մասին ՀՀ ԱԳ նախարարության եզրակացությունը և Համաձայնագրի կողմերի՝ Համաձայնագրի ուժի մեջ մտնելու համար անհրաժեշտ ներպետական ընթացակարգերը կատարելու մասին տեղեկատվությունը:	
	Կից ներկայացնում ենք նաև «Համաձայնագիրը վավերացնելու մասին» ՀՀ օրենքի, «Համաձայնագիրը հաստատելու մասին» Հանրապետության նախագահի հրամանագրի, «Համաձայնագիրը վավերացնելու մասին» ՀՀ օրենքի նախագծի մասին» ՀՀ կառավարության որոշման, «Համաձայնագիրը հաստատելու մասին Հանրապետության նախագահի հրամանագրի նախագծի մասին» ՀՀ կառավարության որոշման և «Հայաստանի Հանրապետության կառավարության ներկայացուցիչ նշանակելու մասին» ՀՀ վարչապետի որոշման նախագծերի ձևանմուշները՝ ըստ կիրառելիության օգտագործելու նպատակով:

Եզրակացություն
 «Եվրասիական տնտեսական միության և դրա անդամ պետությունների՝ մի կողմից, և Արաբական Միացյալ Էմիրությունների՝ մյուս կողմից, միջև տնտեսական գործընկերության մասին» համաձայնագրի վավերացման կամ հաստատման արտաքին քաղաքական նպատակահարմարության մասին
և տեղեկատվություն
Համաձայնագիրը ստորագրած կողմերի՝ Համաձայնագրի ուժի մեջ մտնելու համար անհրաժեշտ ներպետական ընթացակարգերը կատարելու վերաբերյալ

 «Եվրասիական տնտեսական միության և դրա անդամ պետությունների՝ մի կողմից, և Արաբական Միացյալ Էմիրությունների՝ մյուս կողմից, միջև տնտեսական գործընկերության մասին» համաձայնագիրը (այսուհետ՝ Համաձայնագիր) ստորագրվել է 2025 թվականի հունիսի 27-ին քաղաք Մինսկում, Հայաստանի Հանրապետության փոխվարչապետ Մհեր Գրիգորյանի կողմից:
Համաձայնագիրը կարգավորում է տնտեսական համագործակցության հարցերի լայն շրջանակ՝ ապահովելով  Կողմերի միջև փոխադարձ առևտրի խթանումն ու դյուրացումը: Համաձայնագրով կանոնակարգվում են շուկայի պաշտպանությանը, մաքսային վարչարարությանը, սանիտարական և բուսասանիտարական միջոցառումներին, առևտրում տեխնիկական խոչընդոտներին, պետական գնումներին, էլեկտրոնային առևտրին և այլ բնագավառներին առնչվող հարցերը: 
[bookmark: _Hlk201584331]Համաձայնագրի նպատակն է աջակցել Կողմերի միջև տնտեսական և առևտրային փոխգործակցությանը և խրախուսել փոխադարձ առևտրի ընդլայնումը, ինչպես նաև ազատականացնել և պարզեցնել Կողմերի միջև ապրանքների առևտուրը, այդ թվում՝ սակագնային և ոչ սակագնային խոչընդոտների նվազեցման միջոցով: Համաձայնագրով սահմանվում է նաև այն ապրանքների ցանկը, որոնց նկատմամբ կողմերը պատրաստ են տրամադրել սակագնային արտոնություններ: 
Համաձայնագրի կիրարկման արդյունքում Կողմերի միջև նախատեսվում է ապահովել առևտրի ընդլայնում և դիվերսիֆիկացում, ինչպես նաև բարձրացնել ԵԱՏՄ անդամ պետությունների ապրանքների մրցունակությունը ԱՄԷ շուկայում՝ միաժամանակ ավելացնելով արտահանման ծավալները: 
Համաձայնագրի կողմերն են՝ Հայաստանի Հանրապետությունը, Բելառուսի Հանրապետությունը, Ղազախստանի Հանրապետությունը, Ղրղզստանի Հանրապետությունը, Ռուսաստանի Դաշնությունը և Արաբական Միացյալ Էմիրությունները:
Համաձայնագիրն ուժի մեջ է մտնում վերջին գրավոր ծանուցումն ստանալու օրվանից հետո 61-րդ օրը, որով հաստատվում է, որ ԵԱՏՄ-ն և ԵԱՏՄ անդամ պետություններն ու ԱՄԷ-ն ավարտել են Համաձայնագրի ուժի մեջ մտնելու համար անհրաժեշտ համապատասխան ներքին ընթացակարգերը:
2025թ. սեպտեմբերի 12-ի դրությամբ Համաձայնագիրն ուժի մեջ չի մտել:
2025թ. սեպտեմբերի 12-ի դրությամբ ստորագրած կողմերից որևէ մեկը չի ավարտել Համաձայնագրի ուժի մեջ մտնելու համար անհրաժեշտ ներպետական ընթացակարգերը:
Հաշվի առնելով վերոգրյալը և ղեկավարվելով «Միջազգային պայմանագրերի մասին» օրենքի 11-րդ հոդվածի դրույթներով՝ Հայաստանի Հանրապետության արտաքին գործերի նախարարությունը Հայաստանի Հանրապետության վարած արտաքին քաղաքականությանը համապատասխանելու տեսանկյունից նպատակահարմար է գտնում 2025 թվականի հունիսի 27-ին քաղաք Մինսկում ստորագրված՝ «Եվրասիական տնտեսական միության և դրա անդամ պետությունների՝ մի կողմից, և Արաբական Միացյալ Էմիրությունների՝ մյուս կողմից, միջև տնտեսական գործընկերության մասին» համաձայնագրի վավերացումը կամ հաստատումը։

	4․ՀՀ արդարադատության նախարարություն

	1․ Ի պատասխան Ձեր՝ 2025 թվականի օգոստոսի 19-ի թիվ 09.14.3/18761-2025 գրության և առաջնորդվելով Միջազգային պայմանագրերի մասին օրենքի 11-րդ հոդվածի դրույթներով՝ Ձեզ եմ ներկայացնում «Եվրասիական տնտեսական միության և դրա անդամ պետությունների՝ մի կողմից, և Արաբական Միացյալ Էմիրությունների՝ մյուս կողմից, միջև տնտեսական գործընկերության մասին» համաձայնագրում (այսուհետ՝ Համաձայնագիր) Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմերի, ինչպես նաև Համաձայնագիրը վավերացման ենթակա դարձնող հիմքերի առկայության մասին Արդարադատության նախարարության եզրակացությունը և Անձնական տվյալների պաշտպանության գործակալության կարծիքը։ 
ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ 
ԵԶՐԱԿԱՑՈՒԹՅՈՒՆԸ 
 «ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԵՎ ԴՐԱ ԱՆԴԱՄ ՊԵՏՈՒԹՅՈՒՆՆԵՐԻ՝ ՄԻ ԿՈՂՄԻՑ, ԵՎ ԱՐԱԲԱԿԱՆ ՄԻԱՑՅԱԼ ԷՄԻՐՈՒԹՅՈՒՆՆԵՐԻ՝ ՄՅՈՒՍ ԿՈՂՄԻՑ, ՄԻՋԵՎ ՏՆՏԵՍԱԿԱՆ ԳՈՐԾԸՆԿԵՐՈՒԹՅԱՆ ՄԱՍԻՆ» ՀԱՄԱՁԱՅՆԱԳՐՈՒՄ (ԱՅՍՈՒՀԵՏ՝ ՀԱՄԱՁԱՅՆԱԳԻՐ) ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻՆ ՀԱԿԱՍՈՂ, ՕՐԵՆՔԻ ՓՈՓՈԽՈՒԹՅՈՒՆ ԿԱՄ ՆՈՐ ՕՐԵՆՔԻ ԸՆԴՈՒՆՈՒՄ ՆԱԽԱՏԵՍՈՂ ՆՈՐՄԵՐԻ, ԻՆՉՊԵՍ ՆԱԵՎ ՀԱՄԱՁԱՅՆԱԳԻՐԸ ՎԱՎԵՐԱՑՄԱՆ ԵՆԹԱԿԱ ԴԱՐՁՆՈՂ ՀԻՄՔԵՐԻ ԱՌԿԱՅՈՒԹՅԱՆ ՄԱՍԻՆ

Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր: 
Միաժամանակ Համաձայնագրով Կողմերի իրավասու մարմինների միջև նախատեսվում է անձնական տվյալների փոխանակում։ 
Ելնելով վերոգրյալից՝ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	2․ Անձնական տվյալների պաշտպանության գործակալության կարծիքը Եվրասիական տնտեսական միության և դրա անդամ պետությունների՝ մի կողմից, և Արաբական Միացյալ Էմիրությունների՝ մյուս կողմից, միջև տնտեսական գործընկերության մասին» համաձայնագրի նախագծի (այսուհետ՝ Համաձայնագիր) վերաբերյալ

Համաձայնագրի «էլեկտրոնային առևտուր» վերտառությամբ 8-րդ գլխի 8.8-րդ հոդվածի 8-րդ կետը նախատեսում է Կողմերի սպառողների իրավունքների պաշտպանության իրավասու մարմինների միջև տեղեկությունների և լավագույն փորձի փոխանակում, այդ թվում՝ էլեկտրոնային առևտրի ոլորտում սպառողների իրավունքների խախտումների վերաբերյալ փոխադարձ հետաքրքրություն ներկայացնող գործերով համագործակացություն, որից հետևում է, որ կոնկրետ սպառողի իրավունքների խախտման գործով Կողմերի իրավասու մարմինների միջև փոխանակվելու են նաև ֆիզիկական անձ սպառողի անձնական տվյալներ։ Բացի այդ, անձնական տվյալների անդրսահմանային փոխանցման հնարավորություն է նախատեսում նաև նույն Համաձայնագրի «էլեկտրոնային առևտուր» բաժնի  8.9-րդ հոդվածի 5-րդ մասը։
Այսպիսով, հաշվի առնելով, որ Համաձայնագիրը նախատեսում է անձնական տվյալների անդրսահմանային, այդ թվում՝ Կողմերի իրավասու մարմինների միջև անձնական տվյալների փոխանցում և ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով սահմանված պահանջից, այն է՝ պետական մարմինների տնօրինության տակ գտնվող անձնական տվյալները կարող են փոխանցվել օտարերկրյա պետական մարմիններին միայն վավերացված միջազգային պայմանագրերի շրջանակներում, Համաձայնագիրը ենթակա է վավերացման։
	Ընդունվել է։



